
Алмашув курси ўзгаришининг базавий инфляцияга  

таъсирини миқдорий баҳолаш 

Алмашув курсининг ўзгариши нархлар даражасига бевосита, чет 

элдан импорт қилинадиган истеъмол маҳсулотлари нархлари ҳамда 

билвосита, ички ишлаб чиқариш жараёнида фойдаланиладиган импорт 

хомашёлари, технология ва эҳтиёт қисмлари нархлари орқали, 

шунингдек, алмашув курсининг ўзгариши бўйича кутилмалар каналлари 

орқали таъсир қилади. 

Алмашув курси ўзгариши ва базавий инфляция динамикаси бизга 

ушбу ўзгарувчилар ўртасида юқори боғлиқлик мавжуд эканлигини 

кўрсатмоқда (1-расм). 

1-расм. Базавий инфляция ва алмашув курсининг ўзгариши (ойлик, фоизда) 

 

 

 

 

 

 

 

 

 

 

        Манба: Марказий банк ҳисоб-китоблари 

Алмашув курси ўзгариши ва базавий инфляция ўртасидаги мазкур 

боғлиқликни миқдорий баҳолаш учун таҳлилда тақсимланган кечикиш 

авторегрессия модели (ARDL)1дан фойдаланилди.  

 

                                                           
1 Тақсимланган кечикиш авторегрессия модели (Autoregressive Distributed Lag Model-ARDL)1 –эндоген 

ўзгарувчининг ўтган даврдаги қийматлари ҳамда  экзоген ўзгарувчининг жорий ва ўтган даврдаги 
қийматлари таъсирини баҳоловчи модел. 



Моделда базавий инфляция қуйидаги тенглама орқали 

баҳоланди: 

∆𝐶𝑃𝐼𝑡
𝑐𝑜𝑟𝑒 =  𝛼0 + ∑𝑖=1

𝑛 𝛼𝑖∆𝐶𝑃𝐼𝑡−𝑖
𝑐𝑜𝑟𝑒 + ∑𝑖=0

𝑛 𝛽𝑖∆𝐸𝑋𝑅𝑡−𝑖 + ∑𝑖=0
𝑛 𝛿𝑖∆𝑅𝐸𝑀𝑡−𝑖

+  ∑𝑖=0
𝑛 𝛾𝑖∆𝐼_𝑅𝐴𝑇𝐸𝑡−𝑖 + ∑𝑖=0

𝑛 𝜂𝑖∆𝐼𝑀_𝐼𝑁𝐷𝑋𝑡−𝑖 +  

+𝜙1∆𝐶𝑃𝐼𝑡−1
𝑐𝑜𝑟𝑒 +  𝜙2∆𝐸𝑋𝑅𝑡−1 + 𝜙3∆𝑅𝐸𝑀𝑡−1 + 𝜙4∆𝐼_𝑅𝐴𝑇𝐸𝑡−1+𝜙5∆𝐼𝑀_𝐼𝑁𝐷𝑋𝑡−1 + 휀𝑡 

  

Бу ерда, 

𝛼, 𝛽, 𝛿, 𝛾, 𝜂, − қисқа даврдаги боғлиқликни кўрсатувчи 

коэффициентлар; 

𝜙1, 𝜙2, 𝜙3, 𝜙4, 𝜙5, − узоқ даврдаги боғлиқликни кўрсатувчи 

коэффициентлар; 

∆ − биринчи даражали фарқ (ўтган ойга нисбатан); 

휀𝑡 − хатолик; 

i, n = 4, эндоген ва экзоген ўзгарувчилар ўтган 4 давргача бўлган 

қийматларни қабул қилади; 

𝐶𝑃𝐼𝑡−𝑖
𝑐𝑜𝑟𝑒 − базавий инфляция; 

𝐸𝑋𝑅𝑡−𝑖 − алмашув курси (натурал логарифм кўринишда); 

𝑅𝐸𝑀𝑡−𝑖 − халқаро пул ўтказмалари (натурал логарифм 

кўринишда); 

𝐼𝑅𝐴𝑇𝐸𝑡−𝑖
− пул бозори ставкаси (натурал логарифм кўринишда); 

𝐼𝑀_𝐼𝑁𝐷𝑋𝑡−𝑖 − импорт индекси (натурал логарифм кўринишда). 

Базавий озиқ-овқатлар, базавий ноозиқ-овқатлар ҳамда базавий 

хизматлар учун ҳам юқоридаги модель тенгламасидан фойдаланилди. 

Таҳлилда ўзгарувчилар 2019 йилнинг январь ойидан 2023 йилнинг 

май ойигача бўлган давр маълумотлари ёрдамида баҳоланди. 

Ўзгарувчилар дастлаб индекс кўринишига келтирилди, сўнгра натурал 

логарифм кўринишида биринчи даражали фарқланиш амалга 

оширилди. 

Шунингдек, алмашув курси ва бошқа ўзгарувчиларнинг базавий 

инфляция ва унинг компонетларига таъсирини баҳолаш тенгламалари 

барқарорлик талабларига жавоб бериши текширилди ва ижобий 

натижалар олинди. 

Модель натижалари 

Модель натижаларига кўра, алмашув курсининг 1 фоизга 

қадрсизланиши дастлабки уч ойда базавий инфляцияни 0,11 ф.б.га 

ошишга олиб келиши аниқланди.  



Базавий инфляциянинг компонентлари бўйича модель 

натижаларига кўра, алмашув курсининг қисқа муддатли таъсирлари 

базавий озиқ-овқатларга энг юқори – 0,25 ф.б., базавий ноозиқ-овқат ва 

хизматларга таъсири эса мос равишда 0,07 ва 0,09 ф.б.ни ташкил этди 

(2-расм). 

2-расм. Базавий инфляция ва алмашув курсининг ўзгариши (ойлик, фоизда) 

 

 

 

 

 

 

       Манба: Марказий банк ҳисоб-китоблари 

Шунингдек, узоқ муддатда алмашув курсининг 1 фоизга 

қадрсизланиши базавий инфляцияни 0,17 ф.б.га, яъни алмашув курси 

йил давомида 10 фоизга қадрсизланиши базавий инфляцияни  

1,7 ф.б.га ошишини кўрсатмоқда. 

Ушбу таъсирни базавий инфляциянинг компонентлари бўйича 

таҳлил қилсак, бунда, энг юқори таъсир озиқ-овқат маҳсулотлари 

нархларида намоён бўлиб, ушбу кўрсаткич 0,33 ф.б.ни ташқил этди. 

Базавий ноозиқ-овқат маҳсулотлари ва хизматларга алмашув курси 

ўзгаришининг узоқ муддатдаги оширувчи таъсири нисбатан камроқ 

бўлиб, мос равишда 0,14 ф.б. ҳамда 0,12 ф.б.га тенг. 

Шунингдек, таҳлил натижалари базавий инфляцияга халқаро пул 

ўтказмаларининг таъсири коэффициенти статистик муҳим аҳамиётга 

эга бўлди, бироқ мазкур коэффициентнинг миқдори кичик бўлгани 

сабабли иқтисодий аҳамияти паст ҳисобланди. Натижалар, бошқа 

экзоген факторларнинг таъсирлари статистик аҳамиятга эга 

эмаслигини кўрсатмоқда. 

 



Илова 

1-жадвал. Алмашув курсининг базавий  

инфляцияга таъсири 

 

 

 

 

 

 

 

 

 

 

 

 

2-жадвал. Алмашув курсининг базавий  

озиқ-овқатларга таъсири 

 

 

 

 

 

 

 

 

 

 

 



3-жадвал. Алмашув курсининг базавий  

ноозиқ-овқатларга таъсири 

 

 

 

 

 

 

 

 

 

 

 

 

4-жадвал. Алмашув курсининг базавий  

ноозиқ-овқатларга таъсири 

 

 

 

 

 

 

 

 

 

 

 

 


